
Amba navamanimala or Arya navakam

అమ్బా నవమణిమాలా అథవా ఆర్యా నవకమ్

వాణీం జితశుకవాణీమలికులవేణీం భవామ్బుధిద్రోణీమ్  ।
వీణాశుకశిశుపాణీం నతగీర్వాణీం నమామి శర్వాణీమ్ ॥ ౧॥
కువలయదలనీలాఙ్గీం  కువలయరక్షైకదీక్షితాపాఙ్గీమ్  ।
లోచనవిజితకురఙ్గీం  మాతఙ్గీం  నౌమి శఙ్కరార్ధాఙ్గీమ్   ॥౨॥
కమలాకమలజకాన్తాకరసారసదత్తకాన్తకరకమలామ్ ।
కరయుగలవిధృతకమలాం విమలాం కమలాఙ్కచూడసకలకలామ్ ॥ ౩॥
సున్దరహిమకరవదనాం  కున్దసురదనాం  ముకున్దనిధిసదనామ్  ।
కరుణోజ్జీవితమదనాం  సురకుశలాయాఽసురేషుకృతకదనామ్ ॥ ౪॥
అరుణాధరజితబిమ్బాం జగదమ్బాం గమనవిజితకాదమ్బామ్ ।
పాలితసుజనకదమ్బాం పృథులనితమ్బాం భజే సహేరమ్బామ్ ॥ ౫॥
శరణాగతజనభరణాం కరుణావరుణాలయాం నవావరణామ్ ।
మణిమయదివ్యాభరణాం చరణామ్భోజాతసేవకోద్ధరణామ్  ॥౬॥
తుఙ్గస్తనజితకుమ్భాం   కృతపరిరమ్భాంశివేన గుహడిమ్భామ్ ।
దారితశుమ్భనిశుమ్భాం నర్తితరమ్భాం పురో విగతదమ్భామ్ ॥ ౭॥
నతజనరక్షాదీక్షాం ప్రత్యక్షదైవతాధ్యక్షామ్   ।
వాహీకృతహర్యక్షాం క్షపితవిపక్షాం సురేషుకృతరక్షామ్ ॥౮॥
ధన్యాం సురవరమాన్యాం హిమిగిరికన్యాం త్రిలోకమూర్ద్ధన్యామ్   ।
విహృతసురద్రుమవన్యాం  వేద్మి వినా త్వాం న దేవతాస్వన్యామ్ ॥౯॥
ఏతాం నవమణిమాలాం పఠన్తి భక్త్యేహ  యే పరాశక్త్యాః ।
తేషాం వదనే సదనే నృత్యతి వాణీ రమా చ పరమముదా ॥ ౧౦॥
పాతయ వా పాతాలే స్థాపయ  వా సకలభువనసామ్రాజ్యే  ।
మాతస్తవ పదయుగలం నాహం ముఞ్చామి నైవ  ముఞ్చామి ॥ ౧౧॥
ఇతి అమ్బా నవమణిమాలా సమాప్తా ।

